
IMIYALELO EYA KUBAFUNDI  
   
1. Umfundi ulindeleke ukuba aphendule umbuzo ube mNYE kwicandelo ngalinye.  
   
2. Icandelo ngalinye malibhalwe kwiphepha elitsha, uze ukrwele umgca 

wakugqiba icandelo elo.  
   
3. Bhala cacileyo nacocekileyo, uwucwangcise kakuhle umsebenzi wakho.  
   
4. Nika ingqalelo eyodwa kupelo lwamagama kunye nolwakhiwo lwezivakalisi.  
   
5. UBUDE BEEMPENDULO  
   
 ICANDELO A: Isincoko (essay):  Bhala isincoko esingama-150 – 180  

 amagama (iphepha elinye)  
   
 ICANDELO B: Imihlathana emide:  Bhala ama-80 – 100 amagama  

(isiqingatha sephepha)  
   
 ICANDELO C: Imihlathana emifutshane:  Bhala ama-60 – 80 amagama 

(isiqingatha sephepha)  

ICANDELO A:  IZINCOKO  
   
Umbuzo 1  
   
Khetha isihloko sibe siNYE esiva wena kwezi zilandelayo.  
   
1.1 Kweli xesha le-Demokhrasi imisebenzi ayohlulwa ngokwesini (gender) kodwa 

bakhona abathi indawo yoomama isekhitshini. Khawunike izimvo zakho 
uyixhase okanye uyiphikise le ntetho. Bhala esakho isihloko sesi sincoko.  

 

  (40) 
   
 OKANYE  

1.2 Mini kwakuhlangene amaqela aziwayo kumdlalo webhola ekhatywayo (soccer) 

/webhola yombhoxo (rugby)/webhola yomnyazi (netball). 
Balisa ngale mini nam ndizive ngokungathi bendilapho.  

 

 

  (40) 
   
 OKANYE  
   
1.3 Qwalasela lo mfanekiso ungezantsi wandule ukubhala isincoko esichazayo 

ngawo.  
   
 • Thetha ngale dolophu/esi sixeko uhlala kuso. 

• Velela amacandelo ngamacandelo (departments) nemibutho ezimeleyo  
 (non-governmental organizations) utsho ubonise/namalinge/amaphulo/ 
 projects enziwayo ukuphuhlisa uluntu lwalo. 
• Ngako konke okwenzekayo kule dolophu/kwesi sixeko sakho uziva njani? (40) 

 
 
 
 
 
 
 
 
 
 
 
 
 
 
 

 OKANYE  

1.4 Imini yam yokuqala e-(bhala igama lesikolo okuso samabanga aphakamileyo/ 

High School). Balisa  
 
 
 
 
 
 
 
 
 
 
 
 
 
 
 

  (40) 
   
 OKANYE  
   
1.5 Yila/bhala isincoko esihlekisayo esivezwa ngala maJimbos kule khathuni.  

Ungabhala ngokwendlela obona ngayo okanye ke ukekelele kule miba:- 
Ungathini ngolwaphulo-mthetho? Ungalithintela njani? Kwingxabano enje – 
sinagalelo sini isithandwa? Sesinjani khona esingenelelayo?  

 
 
 
 
 
 
 
 
 
 
 
 
 
 
 
 
 
 
 
  (40) 
   
 OKANYE  

1.6 Eli lizwe lethu litsala abakhenkethi (tourists) abaninzi minyaka le. 

Babalulekile abakhenkethi okanye ababalulekanga? Kutheni usitsho nje?  
Bhala kutsho kuqondakale nakumntu oselula ukuba kutheni u-Mzantsi-Afrika 
unomtsalane kubantu abaninzi kangaka?  

 
 
 
 
 
 
 
 
 
 
 
 
 
 
 
 
 
 
 
 
  (40) 
   
 OKANYE  
   
1.7 Ingaba ilobola yinto ebalulekileyo kule mihla siphila kuyo? 

Xoxa kuvakale ngesi sihloko ubonise ubuhle nobubi becala ngalinye wandule 
ukuvakalisa olwakho uluvo. Bhala isihloko sakho sicace.  

 

   (40) 
   
 AMANQAKU ECANDELO A:          40 

ICANDELO B:  IMIHLATHANA EMIDE/LONGER TRANSACTIONAL TEXTS  
   
Umbuzo 2  
   
Bhala kangangesiqingatha sephepha ukuya kwiphepha elinye esiNYE sezi 
zihloko.  
   
2.1 Umzi wakwa Town Talk eKapa ufuna umthengisi wethutyana ngexesha 

leeholide zikaDisemba. Bhala i-C.V. enazo zonke iinkcukacha ngawe 
wakugqiba uyithumele. (20) 

   
 OKANYE  
   
2.2 NgeCawa ezintsukwini, utyelelwe ngumfundisi weBandla lakho. Uyakungxolisa 

ngelithi kusisono ukubukela i-TV ngecawa. Wena akuvumi, uthi i-TV iluncedo 
ebomini babantu.  Bhala le ncoko (dialogue) iphakathi kwenu. (20) 

 

   
 OKANYE  

2.3 Bhalela umhlobo wakho olele ngandletyana-nye kwisibhedlele sabagula 

ngengqondo i-St Marks ngenxa yemeko yoxinzelelo engqondweni 
(depression).  Kule leta momeleze, umkhuthaze, umbonise ukuba akulahlwa 
mbeleko ngokufelwa, likhona ithemba naye uza kuphuma kwesi sibhedlele 
aphile.  

 

  (20) 
   
 OKANYE  
   
2.4 Umntwana katanci wakho uswelekile. Ekhayeni kucelwe wena ubekho xa 

kusenziwa imbalelwano eyimbeko yokugqibela yomntakwenu. Bhala i-
obhitshwari yakhe kuphela, hayi enye into. (20) 

 

 AMANQAKU ECANDELO B:         20 

ICANDELO C:  IMIHLATHANA EMIFUTSHANE/SHORT TEXTS  
   
Umbuzo 3  
   
Bhala kangangesiqingatha sephepha esiNYE ngezi zihloko zilandelayo.  
   
3.1 Bhala ipowusta eyazisa abantu ngeqela lomculo (libize ngegama) elaziwayo 

elize kwazisa ngecwecwe (CD) lalo elitsha. 
Banqwenela ukuba baziwe kwaye lithengwe ngabantu eli cwecwe. (20) 

   
 OKANYE  
   
3.2 Bhala i-imeyli eya kumhlobo wakho okwelinye iPhondo (province) umxelele 

ngombhiyozo womhla wokuzalwa kwakho oza kubanjwa kutsha nje.  
   

 
   
 OKANYE  

                     (20) 

3.3 Kuqala impela-veki, oku kuthetha ukuba akuyi esikolweni. Kwidayari yakho 

bhala isingenisi sazo zonke izinto oza kuzenza ngosuku lwangoMgqibelo, 
ukuqalela ekuvukeni kuyo kutsho ngexesha olala ngalo.  

 

  (20) 
   
 OKANYE  
   
3.4 Umhlobo wakho uza kutshata. Ukucelile ukuba umenzele isimemo somtshato.  

Menzele ikhadi lesimemo libe lihle. (20) 
   
 AMANQAKU ECANDELO C:         20 
   
 AMANQAKU EWONKE:         80 
 


